
[᭒᭘ 28B]

᭒᭘

ᬫᬦ᭄ᬢᬸᬓ᭄ᬫᬲᬋᬗᬦ᭄᭞ᬢᬦ᭄ᬓᭀᬘᬧᭂᬦ᭄ᬤᬶᬧᬲᬶᬲᬶ᭞ᬲᬵᬫ᭄ᬧᬸᬦ᭄ᬭᬯᬸᬄᬭᬶᬂᬚᬸᬫᬄᬜ᭞ᬲᬕᬾᬢ᭄ᬳᬲᬸᬦᬾᬫᬗ᭄ᬮᬸᬃ᭞ᬫᬾᬦ᭄ᬩᭂᬓᬸᬂᬗ᭄ᬭᬭᬶᬲ᭄ᬫᬜᬕ᭄ᬚᬕ᭄᭞ᬫᬦᬶᬜ᭄ᬚᭀᬯᬶᬦ᭄᭞ᬲᬕᬾᬢ᭄ᬦᬾᬦᬾᬫ᭄ᬯᬦᬶᬢ᭄ᬓᬵ᭟ᬫᬢᬸᬢᬸᬢᬦ᭄ᬳᬦᬓ᭄ᬤᬤ᭄ᬯ᭞ᬲᬕᬾᬢ᭄ᬦᬾᬳᭂᬮᬸᬄᬗᬶᬯᬲᬶ

ᬦ᭄᭞ᬜᬾᬦ᭄ᬘᬳᬶᬢᬫ᭄ᬬᬸᬦᬾᬳᭂᬦ᭄ᬢᭀ᭞ᬲᬸᬓᬵᬤᬸᬓᬯᬃᬡ᭄ᬦᬳᬶᬧᬸᬦ᭄᭞ᬳ᭄ᬤᬵᬜᬳᬶᬮ᭄ᬬᬸᬧ᭄ᬢᬵ᭞ᬲ᭄ᬤᬄᬳᬮᬶᬄ᭞ᬦᬾᬜ᭠ᬳᬦᬶᬭᬗᭀᬭᬳᬂ᭟ᬲᬵᬫ᭄ᬧᬸᬦ᭄ᬓᬳᬢᬸᬭᬦ᭄ᬲᭂᬥᬄ᭞ᬭᬤᬾᬦ᭄ᬫᬦ᭄ᬢ᭄ᬭᬶᬗᬶᬦᬂᬲᬶᬭᬶᬄ᭞ᬫᬾᬫᬾᬦ᭄ᬩᭂᬓᬸᬂᬬᬤᬶᬧᬯᭀᬦ᭄᭞ᬫᬗᬯᬸ

ᬓᬶᬦ᭄ᬳᬦᬾᬓᬓᬹᬂᬫᬳᬶᬢᬾᬘᬳᬶᬳᭂᬦ᭄ᬤᬾᬦᬦ᭄᭞ᬦᬾᬦᬾᬫ᭄ᬯᬦᬶ᭞ᬭᬭᬶᬲ᭄ᬓᬧᬯᭀᬦ᭄ᬗᬾᬗ᭄ᬕᬮᬂ᭟ᬦᬾᬦᬾᬮᬸᬄᬮᬦ᭄ᬢᬲ᭄ᬜᬸᬚᬸᬢᬂ᭞ᬦᬗᬶᬂᬢᬾᬫᬓᬶᬲᬶᬓᬶᬲᬶ᭞ᬤᬸᬄᬘᬳᬶᬯᭀᬂᬳᬧᬳᭂᬦ᭄ᬢᭀ᭞ᬩᬕᬸᬲᬾᬲᬸᬩᬵᬳᬦᬸᬮᬸᬲ᭄᭞ᬦᬾᬫ᭄ᬯᬦᬶᬚᬦᬶᬗᭀ

ᬭᬳᬂ᭞ᬳᬤᬸᬄᬜᬳᬶ᭞ᬳ᭄ᬤᬵᬧᬶᬲᬦ᭄ᬜᬳᬶᬯᬾᬭᬵ᭟ᬳᬧᬂᬜᬳᬶᬚᬦᬶᬦᬯᬂ᭞ᬳᭀᬓᬦ᭄ᬭᬢᬸᬦᬾᬤᬶᬩᬮᬶ᭞ᬫᬦ᭄ᬢ᭄ᬭᬶᬓᭀᬭᬶᬧᬦᬾᬳᭂᬦ᭄ᬢᭀ᭞ᬓ᭄ᬦᭂᬳᬂᬢᬾᬜᬳᬶᬫᬮᬸ᭞ᬫᬦ᭄ᬢ᭄ᬭᬶᬦᬾᬦᬾᬦᬾᬤᬶᬚᬯ᭄ᬯ᭞ᬮᬶᬬᬸᬧᭂᬓᬶᬓ᭄᭞ᬩᬢᬂᬦᬶᬭᬫᬲᬵᬧᬥᬵ᭟ᬳᬶ

[᭒᭙ 29A]

᭒᭙

ᬤᬗᬦ᭄ᬤᬶᬓᬵᬓᬾᬦᬶᬭ᭞ᬳᬶᬤᬮᬫ᭄ᬧᬸᬲ᭄ᬳᬸᬮᬶᬳᬮᬶᬢ᭄᭞ᬢᬦ᭄ᬳᬸᬦᬶᬂᬭᬶᬂᬤᬾᬰᬋᬓᭀ᭞ᬫᬗᬸᬫ᭄ᬩᬭᬵᬳᬸᬮᬶᬂᬳᬶᬮᬸ᭞ᬤᬦᬾᬦᬕᬶᬄᬤᬸᬤᬸᬓ᭄ᬧ᭄ᬬᬦᬓ᭄᭞ᬩᬋᬂᬤᬶᬦᬶ᭞ᬦᬾᬦᬾᬮᬸᬄᬫᬫᬦ᭄ᬢᭂᬕ᭄ᬢᬗ᭄ᬓᬄ᭟ᬳᬤᬸᬄᬤᬾᬯ᭄ᬯᬤᬸᬫᬤᬓ᭄ᬲᬦ᭄᭞ᬤᬦᬾᬲᬸᬓᬵᬩ᭠

ᬋᬂᬤᬶᬦᬶ᭞ᬍᬕᬳᬢᬶᬦᬶᬭᬋᬓᭀ᭞ᬦᬶᬭᬲᬳᬶᬲᬳᬶᬗᬸᬲ᭄ᬓᬸᬲ᭄᭞ᬲᬳᬶᬲᬳᬶᬢ᭄ᬯᬄᬫᬫᭂᬜ᭄ᬘᬃ᭞ᬲᬳᬶᬧᭀᬮᬶᬄ᭞᭠ᬳᬗ᭄ᬕᬾᬦ᭄ᬗᬸᬮᬫᬶᬦ᭄ᬳᬚᭂᬗᬦ᭄᭟ᬦᬾᬫ᭄ᬯᬦᬶᬳᬮᭀᬦᬗᬸᬘᬧ᭄᭞ᬳ᭄ᬤᬵᬜᬳᬶᬯᬮᬗᬢᬶ᭞ᬫᬗᬬᬳᬶᬦ᭄ᬫᬦ᭄ᬢ᭄ᬭᬶᬓ᭠

ᬯᭀᬢ᭄᭞ᬦᬾᬳᭂᬮᬸᬄᬫᬲᬳᬸᬃᬓᭂᬜᬸᬂ᭞ᬳᬤᬸᬄᬲᬳᬶᬤᬾᬯᬦᬶᬭ᭞ᬦᬗ᭄ᬳᬶᬂᬲᬳᬶᬳᬸᬮᬫ᭄ᬧᬲᬶᬳᬾᬳᬤᬓᬂ᭟᭠ᬦᬄᬳᬸᬮᬫ᭄ᬦᬶᬭᬗᬤᬓᬂ᭞ᬳᬧᬂᬜᬳᬶᬲᬳᬶᬋᬲᬶᬓ᭄᭞ᬫᬗᬬᬳᬶᬦ᭄ᬤᬦᬾᬋᬓᭀ᭞ᬳ᭄ᬤᬵᬍᬫᬄᬧᬢᬶᬳᬸᬲᬸᬤ᭄᭞

ᬓᬾᬦ᭄ᬓᬾᬦ᭄ᬦᬩ᭄ᬤᬩᬂᬳᬚᭂᬗᬦ᭄᭞ᬳᬦᬓ᭄ᬜᬳᬶ᭞ᬲᬸᬩᬢᬫᬢ᭄ᬯᬄᬤᬶᬧᬸᬭᬵ᭟ᬦᬾᬳ᭄ᬮᬸᬄᬳᬮᭀᬦᬗᬸᬘᬧ᭄᭞ᬦᬶᬭᬵ᭠ᬧᬧᬮ᭄ᬳᬸᬮᬶᬂᬘ᭄ᬭᬶᬓ᭄᭞ᬫᬗᬬᬄᬤᬶᬚ᭄ᬭᭀᬋᬓᭀ᭞ᬗᭀᬮᬄᬳᬚᭂᬗᬦ᭄ᬲᬂᬧ᭄ᬭᬪᬸ᭞ᬲᭂᬓᬢ᭄ᬦᬶᬭᬫᬧᬸᬫᬳᬦ᭄᭞ᬢ᭄ᬓᬾᬦ᭄ᬘᬳᬶ

